
Meaitseáil an pictiúr cuí leis an abairt chuí atá ag bun an leathanaigh. Mar shampla: 1. Bhí sé gaofar. (d)

1. Bhí sé gaofar. (d)
2. Bhí sé te. ___
3. Bhí sé grianmhar. ___
4. Bhí sé fuar. ___
5. Bhí an aimsir go hálainn. ___
6. Bhí sé fliuch. ___
7. Bhí sé ag cur sneachta. ___
8. Bhí sé scamallach. ___
9. Bhí sé ag cur báistí. ___
10. Bhí an aimsir go dona.___


An Aimsir
Sa Ghaeltacht (A)

Bhí tú ar thuras mórthimpeall na hÉireann. Chaith tú cúpla lá sna ceantair Ghaeltachta atá luaite thíos. Marcáil gach ceantar ar an léarscáil le X agus inis do do pháirtnéir faoi conas mar a bhí an aimsir nuair a bhí tú ann.

[image: http://t2.gstatic.com/images?q=tbn:ANd9GcRZXDUSw3FjDJz7U3FdeN8T1j9hn4Y_m1ZNq3u-02EbDu62Rsf9hA]Mar shampla:  1. Bhí mé i nGaoth Dobhair. Bhí sé ag cur sneachta. Bhí sé an-fhuar.                        x

An áit: Gaoth Dobhair
An aimsir:

An áit: Ráth Cairn
An aimsir:
[image: C:\Users\Sean\Desktop\báisteach.jpg][image: C:\Users\Sean\Desktop\gaofar.jpg]4⁰

	3.
[image: http://t2.gstatic.com/images?q=tbn:ANd9GcRZXDUSw3FjDJz7U3FdeN8T1j9hn4Y_m1ZNq3u-02EbDu62Rsf9hA]
An áit: An Cheathrú Rua
An aimsir: 

An áit: Corca Dhuibhne
An aimsir:

Anois, éist leis do pháirtnéir ag insint duit faoi na háiteanna ina raibh sé féin. Marcáil na ceantair Ghaeltachta a luann sé ar an léarscáil seo. 

An Aimsir
Sa Ghaeltacht (B)

Bhí tú ar thuras mórthimpeall na hÉireann. Chaith tú cúpla lá sna ceantair Ghaeltachta atá luaite thíos. Marcáil gach ceantar ar an léarscáil le X agus inis do do pháirtnéir faoi conas mar a bhí an aimsir nuair a bhí tú ann.

[image: http://t2.gstatic.com/images?q=tbn:ANd9GcRZXDUSw3FjDJz7U3FdeN8T1j9hn4Y_m1ZNq3u-02EbDu62Rsf9hA]Mar shampla:  1. Bhí mé ar na hOileáin Árann. Bhí sé gaofar. Bhí sé fuar.
	
	
			      x		

	1. 
[image: http://t2.gstatic.com/images?q=tbn:ANd9GcRZXDUSw3FjDJz7U3FdeN8T1j9hn4Y_m1ZNq3u-02EbDu62Rsf9hA]
An áit: Na hOileáin Árann
An aimsir: 

An áit: An Cheathrú Rua
An aimsir: 

An áit: An Rinn
An aimsir: 

An áit: Múscraí
An aimsir:

Anois, éist leis do pháirtnéir ag insint duit faoi na háiteanna ina raibh sé. Marcáil na ceantair Ghaeltachta a luann sé ar an léarscáil seo. 

Treoracha don mhúinteoir



An Aimsir				 				         Labhairt 

Le múineadh

Eolas a lorg agus a thabhairt faoin aimsir.

Moltaí

1. Múin an foclóir seo a leanas do na foghlaimeoirí: 

	Bhí sé te.
	Bhí sé fuar.
	Bhí sé fliuch.
	Bhí sé gaofar.
	Bhí sé scamallach.
	Bhí sé grianmhar.
	Bhí an aimsir go hálainn.
	Bhí sé ag cur báistí.
	Bhí an aimsir go dona.
	Bhí sé ag cur sneachta.


· Scríobh an foclóir thuas ar an gclár, ar thréshoilseán, nó oscail an sleamhnán An Aimsir sa taispeántas PowerPoint Gníomhaíochtaí Labhartha. 

· Nocht na habairtí agus na híomhánna, ceann ar cheann. Léigh na habairtí amach os ard agus iarr ar na foghlaimeoirí na habairtí a rá i do dhiaidh. Téigh siar ar an sleamhnán cúpla uair. 

· Oscail an chéad sleamhnán eile Conas mar a bhí an aimsir? Nocht na híomhánna, ceann ar cheann, agus cuir cibé leagan den cheist seo atá coitianta i gceantar an ranga: Conas mar a bhí an aimsir? ar na foghlaimeoirí gach uair. Lig dóibh an cheist a fhreagairt, mar ghrúpa, an chéad uair. 

· Téigh siar ar an sleamhnán agus nocht an híomhánna arís, ach an uair seo cuir an cheist: Conas mar a bhí an aimsir? ar fhoghlaimeoirí aonair. 

· Nuair a cheapann tú go bhfuil na foghlaimeoirí ar a gcompord leis an bhfoclóir nua seo abair le foghlaimeoir amháin: Bhí tú sa Rúis. Conas mar a bhí an aimsir? Beidh tú ag súil le freagra ar nós: Bhí sé fuar. 

· Lean ort ag cur ceisteanna den saghas sin ar gach foghlaimeoir. 
· Nuair a bheidh an cheist curtha agat ar gach foghlaimeoir, roinn an rang i mbeirteanna. Beidh orthu dhá cheist a chur ar a chéile: An raibh tú ar laethanta saoire? Conas mar a bhí an aimsir? Abair leo éisteacht go géar le freagraí a bpáirtnéirí, mar beidh orthu na freagraí sin a roinnt leis an rang, mar shampla: Bhí Sabrina sa Spáinn agus bhí sé te. 

· Téigh timpeall an ranga ag éisteacht leis na foghlaimeoirí. Ceartaigh aon bhotúin a thugann tú faoi deara, go háirithe ó thaobh foghraíochta de. 

· Ceartaigh an ghníomhaíocht trí iarraidh ar na foghlaimeoirí freagraí a bpáirtnéirí a roinnt leis an rang. 

· Tabhair cóip den bhileog An Aimsir do gach duine sa rang agus mínigh na treoracha atá ag barr na bileoige. Beidh ar na foghlaimeoirí an pictiúr ceart a mheaitseáil leis an abairt cheart, mar shampla: Bhí sé gaofar (d). 

· Nuair a bheidh sin déanta acu, roinn an rang i mbeirteanna. Iarr orthu a gcuid freagraí a léamh amach dá bpáirtnéirí. An raibh na freagraí céanna acu? 

· Ceartaigh an ghníomhaíocht trí iarraidh ar fhoghlaimeoirí éagsúla na freagraí a léamh amach duit. Ceartaigh aon bhotúin a thagann chun cinn.
 
· Scríobh an tábla seo thíos ar an gclár, nó bíodh sé réidh ar thréshoilseán agat, nó oscail an sleamhnán Teocht sa taispeántas PowerPoint Gníomhaíochtaí Labhartha. 

· Nocht na teochtaí agus an foclóir a bhaineann leo, ceann ar cheann. Léigh amach iad agus iarr ar na foghlaimeoirí iad a rá i do dhiaidh. 

· Scríobh cúpla teocht ar an gclár, ar thréshoilseán, nó oscail an chéad sleamhnán eile Teocht ar lean. Nocht na teochtaí, ceann ar cheann, agus cuir an cheist: Conas mar a bhí an aimsir? ar na foghlaimeoirí. Ba cheart dóibh úsáid a bhaint as an bhfoclóir: Bhí sé an-te srl agus iad ag freagairt na gceisteanna. Lig do na foghlaimeoirí an cheist a bhaineann le gach teocht a fhreagairt, mar ghrúpa ar dtús, agus ansin téigh siar ar an sleamhnán agus cuir an cheist ar fhoghlaimeoirí aonair, de réir mar a nochtann tú na teochtaí.  

· Scríobh an foclóir seo a leanas ar an gclár, ar thréshoilseán, nó oscail an sleamhnán Foclóir sa taispeántas PowerPoint Gníomhaíochtaí Labhartha (athraigh laethanta na seachtaine sa sleamhnán, ag brath ar an lá a mbíonn an rang ar siúl). 
		maidin inniu 
		inné 
		arú inné
		an deireadh seachtaine seo caite

· Cuir cúpla ceist mar seo a leanas ar na foghlaimeoirí:
Conas mar atá an aimsir inniu?
Conas mar a bhí an aimsir an deireadh seachtaine seo caite?
Conas mar a bhí an aimsir arú inné?

· Cuir na foghlaimeoirí ag obair i mbeirteanna agus iarr orthu sealaíocht a dhéanamh ag cur na gceisteanna ar a chéile faoin aimsir a bhí ann le déanaí. Mar shampla:
Foghlaimeoir A: Conas mar a bhí an aimsir inné?
Foghlaimeoir B: Bhí sé ag cur sneachta.
Foghlaimeoir B: Conas mar a bhí an aimsir an deireadh seachtaine seo caite?
Foghlaimeoir A: Bhí sé grianmhar.

· Téigh timpeall an ranga ag éisteacht leis na foghlaimeoirí. Ceartaigh aon bhotúin a thugann tú faoi deara, go háirithe ó thaobh struchtúir agus foghraíochta de. 

· Ceartaigh an ghníomhaíocht trí iarraidh ar fhoghlaimeoirí ceisteanna a chur ortsa. 

· Roinn an rang i mbeirteanna arís. Tabhair cóip den bhileog An Aimsir - Sa Ghaeltacht (A) d’fhoghlaimeoir amháin (Duine A) agus tabhair cóip den bhileog An Aimsir - Sa Ghaeltacht (B) don fhoghlaimeoir eile (Duine B) i ngach grúpa. 

· Mínigh na treoracha atá ag barr na bileoige do na foghlaimeoirí. Bhí siad ar thuras mórthimpeall na hÉireann. Chaith siad cúpla lá i gceantair Ghaeltachta dhifriúla. Ar dtús, beidh orthu na ceantair Ghaeltachta atá luaite ar a mbileoga a mharcáil ar na léarscáileanna difriúla. 

· Téigh timpeall an ranga fad is atá na foghlaimeoirí i mbun na gníomhaíochta ag cabhrú leo, más gá. 

· Nuair a bheidh an chuid sin den tasc déanta ag na foghlaimeoirí, inseoidh Duine A do Dhuine B faoi na háiteanna ina raibh sé ar saoire agus faoin aimsir a bhí ann. Beidh ar Dhuine B na ceantair a luann Duine A a mharcáil ar an léarscáil ghlan ag bun a bhileoige féin. Ansin, inseoidh Duine B do Dhuine A faoi na háiteanna ina raibh sé ar saoire agus faoin aimsir a bhí ansin. Beidh ar Dhuine A na ceantair a luann Duine B a mharcáil ar an léarscáil ghlan ag bun a bhileoige. 

· Téigh timpeall an ranga ag éisteacht leis na foghlaimeoirí. Ceartaigh aon bhotúin a thugann tú faoi deara, go háirithe ó thaobh struchtúir agus ó thaobh foghraíochta de. 

· Ceartaigh an ghníomhaíocht trí iarraidh ar fhoghlaimeoirí éagsúla insint duit faoin aimsir i gceantair éagsúla. Oscail an sleamhnán An Ghaeltacht sa taispeántas PowerPoint Gníomhaíochtaí Labhartha chun suíomh na n-áiteanna a cheartú.
Moltar na gníomhaíochtaí seo a nascadh leis an mbileog An aimsir ar fud an domhain (Éisteacht) nó leis an gníomhaíocht Aimsir na háite sna gníomhaíochtaí An Banc Teanga. 

Freagraí
An aimsir
1. 
2. Bhí sé gaofar. (d)
3. Bhí sé te. (a)
4. Bhí sé grianmhar. (f) 
5. Bhí sé fuar. (b)
6. Bhí an aimsir go hálainn. (g)
7. Bhí sé fliuch. (i)
8. Bhí sé ag cur sneachta. (j)
9. Bhí sé scamallach. (e)
10. Bhí sé ag cur báistí.(c) 
11. Bhí an aimsir go dona. (h) 

